Agenda Senedd
Undeb Myfyrwyr Prifysgol Bangor
Nos Fawrth 6 Rhagfyr 2011 – Ystafell Bwyllgor UM
   6:45pm

Cyn y cyfarfod, bydd grŵp trafod opsiynol yn cael ei gynnal a fydd yn cychwyn am 6PM. 

a. Sylwadau Agoriadol y Cadeirydd 

i. Polisïau UM
b. Gilotîn
c. Ymddiheuriadau
d.
Ceisiadau am Hawliau Siarad
e.          
Cofnodion y cyfarfod diwethaf
a. 08/11/11
1. Adroddiadau





[Dyrannwyd 30 munud]
a. Adroddiadau’r Swyddogion Sabothol (a gylchwyd gyda’r papurau hyn)
b. Adroddiadau Pwyllgorau (llafar)

c. Adroddiadau Cyngor Gaeaf UCM Cymru (llafar)

2. Cwestiynau







[20 munud]
3. Polisïau 







[40 munud]

a. Cynrychiolaeth FOSS 


(Craig Simmonds)
b. Polisi Bioamrywiaeth


(Rich Gorman)

c. Polisi Alcohol



(Danielle Buckley)

d. Polisi Ymddygiad Gwrthgymdeithasol yr UA
(Danielle Giles)
e. Polisi Darpariaeth TG

f. Polisi Dydd Gwener Taflenni
4. Cynnydd Polisi






[15 munud]
5. Trafodaeth agored






[30 munud]
a. Darpariaeth dysgu Saesneg cyn dechrau’r flwyddyn: trafodaeth am y trefniadau ar gyfer myfyrwyr nad ydynt yn Saesneg iaith gyntaf
b. Prisiau Canolfannau Arlwyo’r Brifysgol: Ydyn nhw’n rhy uchel i fyfyrwyr?
c. Academi: trafodaeth am drefniadau prisio ac ar gyhoeddusrwydd ar gyfer digwyddiadau
d. Myfyrwyr Rhyngwladol ac Alcohol: trafodaeth am ddiwylliant yfed a’i effaith ar fyfyrwyr rhyngwladol.
e. Coffi Costa yn y Ganolfan Rheolaeth: a ddylid caniatáu hyn o ystyried statws Masnach Deg y Brifysgol?

6. Gweithgorau Polisi: cyfle ffurfiol i rannu’n grwpiau bach i drafod datblygu ar gyfer eu trafod ymhellach yn y Senedd.





[20 munud]
7. Unrhyw Fusnes Arall






[15 munud]
1. Adroddiadau 
Mair Rowlands, Llywydd UMCB

Ers y Senedd ddiwethaf, dwi wedi bod yn gweithio ar nifer o bethau gwahanol.
Digwyddiadau

O ran digwyddiadau UMCB, mae nosweithiau Clwb Cymru yn parhau i fod yn eithaf llwyddiannus, a gyda help y myfyrwyr rydym wedi dechrau cael syniadau am sut i’w wneud yn noson hyd yn oed gwell drwy roi pethau ar y sgriniau a chael ffotograffydd yno. Fe wnes i drefnu dwy gig Cymraeg mis diwethaf, lle gafodd myfyrwyr y cyfle i gymryd rhan. Mae Côr Aelwyd JMJ, un o gymdeithasau UMCB, wedi cael llwyddiant mewn cystadleuaeth genedlaethol, ac rwyf wedi trefnu 4 cyngerdd arall ar eu cyfer cyn y Nadolig.
Yr Eisteddfod Ryng-golegol
Mae mwy o ddatblygiadau yn digwydd gyda’r Eisteddfod Ryng-golegol. Rydym wedi derbyn nawdd sylweddol gan Pontio a’r Coleg Cymraeg Cenedlaethol sy’n galluogi rhedeg a threfnu'r eisteddfod mewn modd hollol broffesiynol ac effeithlon. Mae’r Pwyllgor Llwyfan a Llên wedi cael cyfarfod ac wedi gosod y rhestr testunau. Rydym wedi cysylltu gyda holl brifysgolion Cymru ac wedi anfon gwybodaeth ynglŷn â’r Eisteddfod iddynt yn ogystal â’r rhestr testunau. Mae’n gyfle gwych i gydweithio gydag undebau a chymdeithasau Cymraeg prifysgolion Cymru gan agor drysau ar gyfer mwy o gydweithio yn y dyfodol. Rydym yn gweithio ar gynllunio’r rhaglen ond y prif beth rwy’n canolbwyntio arno ar hyn o bryd yw trefnu’r gig yn neuadd PJ ar ddiwedd y penwythnos. Mae pethau’n edrych yn addawol ac mae’r cyfryngau Cymraeg yn cymryd cryn ddiddordeb.
Pwyllgorau’r Brifysgol
Fe wnes i fynychu cyfarfod Pwyllgor Dwyieithrwydd y Brifysgol lle roeddem yn trafod yn bennaf Polisi Iaith y brifysgol, gan drafod y bydd yna efallai reolau newydd gyda phenodiad newydd y Comisiynydd Iaith. Maer’ Coleg Cymraeg Cenedlaethol yn rhywbeth sy’n cael ei drafod yn rheolaidd yn y cyfarfodydd yma. Mae UMCB wrthi’n helpu i gynyddu cenhadaeth y Coleg ac rwy’n gweithio ar greu rhwydwaith o fyfyrwyr ym Mangor a hefyd gyda’r colegau eraill er mwyn trafod unrhyw syniadau neu broblemau sydd gan fyfyrwyr gyda’r Coleg.

Yn ogystal â hyn rwyf wedi dechrau edrych dros bolisi iaith yr Undeb, i edrych i weld a oes angen ei ddiweddaru.
Rich Gorman, Is-lywydd Cymdeithasau a’r Gymuned
· Trefnais a llywyddu ein hail Noswaith Aml Ffydd (y cyntaf eleni), roedd yn ddigwyddiad hynod lwyddiannus, gyda llawer mwy yn ei mynychu nac yn y gorffennol. Roedd yna ddadlau cyfeillgar ar amrywiaeth eang o bynciau, a gadawodd pawb wedi mwynhau ac wedi dysgu rhywbeth hefyd. Mae mwy o nosweithiau aml fydd ar y gweill yn barod, gan ein bod wedi cael ymateb cystal gan y cyfranogwyr y tro hwn. Mae awgrymiadau wedi cynnwys cynnal digwyddiad tebyg i raglen Pawb a’i Farn, i gael safbwyntiau credoau gwahanol ar bynciau penodol, neu gael arddangosfa stondinau fel ffeiriau iechyd Wythnos Byw’n Iach.
· Rydw i wedi bod yn gweithio gyda’r swyddog cyfatebol yn Aber i sicrhau bod cymdeithasau’n cymryd rhan yn y Bencampwriaeth Ryng-golegol flwyddyn nesaf, dechreuodd hyn y llynedd pan fu cystadleuaeth rhwng y Gymdeithas Actio Byrfyfyr a chymdeithas actio byrfyfyr Exploding Fish Aber i weld pwy oedd fwyaf digri. Yn anffodus Aber enillodd. Eleni rydym yn gobeithio cynnwys y Gymdeithas Ddadlau, Gemau Rhyfel, Gwyddbwyll ac Arwyr Comedi Bangor - gan obeithio bod Phil Jupitus wedi dysgu ychydig o driciau newydd iddynt ar gyfer eleni.
· Rydw i wedi bod yn cynllunio a threfnu pethau ar gyfer Gŵyl Ffrinj Bangor flwyddyn nesaf, rydym am wella hwn hefyd, gan obeithio cynnal pythefnos o ddiwylliant di-dor, gan hefyd ehangu'r themâu o ddrama i gynnwys arddangosfeydd Ffotograffiaeth a Chelf, a dawnsio, cerddoriaeth a chanu! Mae gennym ni bellach ddyddiadau ar gyfer yr ŵyl, ac mae’r rhan fwyaf o’r cymdeithasau perfformio/cerddoriaeth/celf wedi addo cymryd rhan. Mae’r rhan fwyaf o’r ystafelloedd wedi eu trefnu ac mae pethau’n edrych yn dda.
· Rydw i wedi cyfarfod â’r Swyddfa Rhyngwladol ychydig weithiau i drafod ymgyrchoedd posib gyda’r myfyrwyr rhyngwladol - gan edrych yn benodol ar wastraff diwedd tymor a ffyrdd i gynyddu’r gyfradd o ailgylchu ymysg myfyrwyr rhyngwladol, a hefyd ystyried sut i gael mwy o fyfyrwyr rhyngwladol i gymryd rhan yng ngweithgareddau UM, y Clybiau, Cymdeithasau a GMB.
· Rydw i wedi cyfarfod a’r adran arlwyo i drafod ffyrdd gwell o ddefnyddio Bar Uno a mannau eraill ar gyfer myfyrwyr hŷn ac ôl-radd, gan wneud yn siŵr bod y Brifysgol yn ystyried y myfyrwyr hyn ac nad yw’r lleoliadau yma wedi’u hanelu at fyfyrwyr isradd traddodiadol 18-21 yn unig.

· Sefydlais a lansio cynllun Mentora Cymdeithasau er mwyn i aelodau profiadol o’r gymuned gymdeithasau basio'r hyn maent wedi ei ddysgu ymlaen i gymdeithasau newydd.
· Rydw i wedi bod yn gweithio gyda’r Brifysgol i ddatblygu tudalennau gwe amgylcheddol o safon a gwella ymrwymiad amgylcheddol y myfyrwyr.

· Rydw i wedi ysgrifennu'r polisi bioamrywiaeth, ffordd o gryfhau eto ein hymrwymiad i’r amgylchedd a chynaladwyedd hir dymor.
· Rydw i wedi bod yn gorffen trefnu a chreu cyhoeddusrwydd Bras Bangor i Affrica.
· Fel arfer, rydu i wedi bod yn gweithio’n galed gyda chais Effaith Gwyrdd Bangor, mae’r cyfanswm o bethau bach a’r gwaith papur sydd angen ei wneud yn anghredadwy , ond mae hwn hefyd yn dod yn ei flaen. 

· A’r pethau arferol hefyd: helpu sefydlu cymdeithasau newydd, helpu cymdeithasau i hyrwyddo pethau, diweddaru rhannau o’r wefan, gwirio problemau gyda chyfleusterau, helpu cymdeithasu gydag ariannu a grantiau, helpu gyda sesiynau hyfforddi arweinwyr cyfoed a mynychu cyfarfodydd grŵp cymunedol i gynrychioli myfyrwyr.
Danielle Buckley, Is-lywydd Addysg a Lles

Lles:

Mae’r mis hwn wedi bod ychydig yn brysur ac rydw i wedi bod yn cynllunio a threfnu nifer o ddigwyddiadau lles. Mae’r prif ffocws wedi bod ar Ddiwrnod AIDS y Byd a’r Penwythnos Tai. 

Rwyf wedi bod yn gweithio’n galed i geisio hyrwyddo Diwrnod AIDS y Byd trwy ysgrifennu datganiadau i’r wasg, gosod posteri ym mhobman a cheisio creu cymaint o gyhoeddusrwydd ag sy’n bosib ar y we.
Rydw i wedi cael cyfarfodydd gyda Kenneth Padley o’r Gaplaniaeth Anglicanaidd ac wedi gwahodd myfyrwyr sydd â diddordeb i fynychu’r gwasanaeth.
Rydw i hefyd wedi bod yn siarad â chynrychiolydd o Ymddiriedolaeth Terrence Higgins ac rydym wedi trefnu iddynt gael stondin ym Mar Uno ar brynhawn y 1af er mwyn hyrwyddo’r diwrnod ymhellach.

O ran y penwythnos tai, mynychais Ddiwrnod Tai UCM a rhoi cyflwyniad ar beth wnaethom ni ym Mangor y llynedd. Rydw i wedi bod yn gweithio ar ffyrdd o ehangu’r penwythnos eleni a cheisio cael mwy o fyfyrwyr na’r llynedd yno. Rydw i wedi dechrau gyda’r cyhoeddusrwydd i’r digwyddiad yn barod, gydag e-bost a aeth allan i bob myfyriwr yr wythnos diwethaf ac rydw i wedi bod yn gweithio ar rai o’r sesiynau ar gyfer wythnos gyntaf y pythefnos.
Byddaf yn mynychu fforwm y landlordiaid eleni a byddaf yn rhoi cyflwyniad iddynt am y Penwythnos Tai ac yn defnyddio eu hymateb hwy i greu canllaw i fyfyrwyr ar beth i’w ddisgwyl a sut i fod yn denant da.

Rydw i wedi mynychu amryw o gyfarfodydd y Brifysgol dros y mis diwethaf, gan gynnwys llety, tîm caplaniaeth ac rydw i wedi cyfarfod â phennaeth newydd Cwnsela Myfyrwyr i weld os allwn adeiladu ar y gwaith yr ydym eisoes wedi’i wneud gyda’n gilydd.

Rydw i hefyd wedi bod yn gweithio gyda Gwasanaethau Myfyrwyr a Gwasanaethau Anabledd i sicrhau fod y lift newydd yn cael ei osod ar y grisiau ym Mhrif Adeilad y Celfyddydau. Ar thema debyg, rydw i wedi bod yn lobio Ystadau i gael ystafell gyfarfod ar y llawr isaf fel nad oes angen i fyfyrwyr fynd fyny’r grisiau os ydynt eisiau siarad gydag aelod o staff neu un o’r criw sabothol. Mae ystafell addas ar gael ac rydym yn y broses o drafod y newidiadau hyn.
Yn olaf rydw i wedi bod yn gwneud ychydig o waith yn ymwneud a Byw’n Iach ac rydw i wedi cyfarfod a staff Ysbyty Gwynedd i drafod Hepatitis C a sut y gall effeithio ar fyfyrwyr. Mi wnes i hefyd gyfarfod gydag Iechyd Galwedigaethol a'u Swyddog Prosiect Alcohol newydd i drafod cydweithio posib ar Brosiectau Alcohol yn y dyfodol. Mi wnes i hefyd ysgrifennu polisi am alcohol i’w gyflwyno i’r Senedd.
Addysg:

Fe wnaethom ni wneud cais i gynllun Gwobrau Addysgu dan arweiniad Myfyrwyr ac roeddem yn llwyddiannus yn ein cais. Roeddem yn un o 21 Undeb a ddewiswyd ac rydym wedi derbyn grant o £1500. Trefnodd UCM a’r Academi Addysg Uwch ddiwrnod i gynrychiolwyr o bob un o’r sefydliadau. Yn anffodus nid oeddwn yn gallu ei fynychu gan fy mod newydd gael fy nhriniaeth ond fe wnaeth Rhys fynychu ar ran UM. Ers hynny rydym wedi cyfarfod a Dirprwy Is-Ganghellor Dysgu ac Addysgu i drafod mynd a’r wobr ymhellach.

Cawsom hefyd y cyfarfod cynrychiolwyr cwrs cyntaf wythnos diwethaf, roedd nifer o gynrychiolwyr wedi mynychu ac roedd yna drafodaeth dda. Rydw i ar y funud yn gweithio ar rai o’r pwyntiau a godwyd yn y cyfarfod.

Rydw i hefyd wedi bod yn gweithio ar adran cynrychiolwyr cwrs ar gyfer y wefan ac rwyf yn gobeithio y bydd ar gael yn fuan.

Llywydd – Jo Caulfield

Mis diwethaf:

· Gweithio gyda’r Brifysgol ar gyflwyno eu cynllun ymrwymiadau ffioedd 

· Ysgrifennais adrannau o Siarter Myfyrwyr y Brifysgol; byddaf yn anfon y ddogfen atoch i gyd am eich sylwadau yn y dyfodol.

· Wedi prosesu cannoedd o Arolygon Academaidd ac yn parhau i ysgrifennu’r Cyflwyniad Myfyrwyr*

· Wedi archwilio dwy ysgol academaidd

· Wedi cynnal ein Fforymau newydd sbon

· Wedi cynnal grŵp ffocws gyda Myfyrwyr Ôl-radd sy’n addysgu

· Cyfarfûm â Chyfarwyddwr Gwasanaethau TG i drafod y Strategaeth TG

· Cyfarfûm gyda Chyfarwyddwr Ystadau i drafod cynllun ymgynghori Strategaeth Ystadau a gwneud sŵn mawr am y problemau dŵr ar Safle’r Ffriddoedd ac mae gennym fwy o gyfarfodydd i drafod hynny erbyn hyn.

· Euthum i Ystafell Gyffredin Safle’r Normal i ddal i fyny gyda materion a helpu.

· Cyfarfod â’r Tîm Wardeiniaid i archwilio materion (ar adeg ysgrifennu hyn nid yw’r cyfarfod hwn wedi bod, ond fe fydd erbyn i chi ei ddarllen. Rwy’n disgwyl y bydd gennyf fwy i’w adrodd ar hyn erbyn tro nesaf).  
· Cynnal rhagbrofion University Challenge 

· Rhoi 10 iPad yn wobrau

Mis nesaf:

· Bydd gwaith ar y Cyflwyniad Myfyrwyr* yn parhau ac fe gaiff ei gyflwyno i’r Asiantaeth Sicrwydd Ansawdd yn gynnar ym mis Chwefror.

· Byddaf yn holi am eich syniadau am y Siarter Myfyrwyr, felly cadwch lygad amdano drwy e-bost ac anfonwch eich syniadau ataf.

· Mae’r Brifysgol yn bwriadu ymgynghori ar y Strategaeth Ystadau newydd felly mae’n siŵr y byddaf yn gofyn am eich cyfraniad drwy grŵp ffocws (neu rywbeth...)

· Yn prosesu’r data o Ein Maniffesto a’i goladu’n adroddiad fydd yn edrych ar y prif themâu ar gyfer ymgyrchu o fewn y sefydliad. 

* Mae’r Arolwg Sefydliadol yn broses sy’n cael ei rhedeg gan yr Asiantaeth Sicrwydd Ansawdd, corff annibynnol sydd â’r dasg o sicrhau bod gan brifysgolion weithdrefnau sicrwydd ansawdd digonol a’u bod yn cyflwyno’r profiad addysgiadol maent yn honni ei wneud. Mae Undeb y Myfyrwyr yn gyfrifol am y Cyflwyniad Myfyrwyr – dogfen sylweddol a fydd yn cael ei chyflwyno i’r asiantaeth yn annibynnol o’r brifysgol – mae’n disgrifio sut beth yw bod yn fyfyriwr yn y sefydliad. Rydym wedi penderfynu edrych ar thema cysondeb (h.y. ydy profiad un myfyriwr mewn un ysgol yn cyfateb â phrofiad myfyriwr arall mewn ysgol wahanol).

Danielle Giles, Is Lywydd Chwaraeon a Byw’n Iach

3
Polisïau 

Cynrychiolaeth FOSS
(Meddalwedd Am Ddim/Ffynhonnell Agored)
Mae’r Undeb hwn yn Credu
1. Bod llawer o fyfyrwyr ar gyllideb gyfyngedig yn ystod eu cyfnod yn y brifysgol; nid yw pawb yn defnyddio Microsoft Windows nac eisiau talu’r ffi drwydded. Mae yna ddewisiadau amgen i Microsoft Windows, sef “Ffynhonnell Agored”.
2. Bod meddalwedd Ffynhonnell Agored am ddim ac mae’n cael ei gynnal gan gymuned o ddefnyddwyr sy’n ychwanegu at y “cod ffynhonnell” i ddatblygu’r feddalwedd; mae yna reolwyr prosiect sy’n monitro unrhyw ychwanegiadau sy’n cael eu hychwanegu i’r cod er mwyn sicrhau ei fod yn ddefnyddiol yn hytrach na maleisus. Am fod y cod ffynhonnell ar gael am ddim i bawb, mae hynny’n galluogi gweinyddwyr y system i deilwra’r feddalwedd i’w hanghenion a hefyd yn sicrhau nad oes unrhyw risgiau diogelwch ynghlwm â’r feddalwedd.
3. Bod yna broblemau cydweddiad rhwng meddalwedd ffynhonnell gaeedig a meddalwedd ffynhonnell agored. Gall meddalwedd gaeedig yn gyffredin fod yn anghyson gyda’r hyn mae’n cydweddu ag ef, er enghraifft gall problemau godi gyda Microsoft Word ar Windows ac ar Mac OS X wrth geisio agor yr un ffeil yn yr un fformat ar wahanol blatfform; dengys hyn y diffyg cefnogaeth gall meddalwedd ffynhonnell gaeedig ei arddangos. Mae meddalwedd ffynhonnell gaeedig yn gyffredinol yn defnyddio fformatau perchnogol nad ydynt yn hygyrch iawn i ddefnyddwyr meddalwedd ffynhonnell agored; er enghraifft mae datblygwyr meddalwedd LibreOffice/OpenOffice wedi gorfod peiriannu am yn ôl y fformatau a ddefnyddir gan Microsoft Office - y canlyniad i ddefnyddwyr yw bod rhywfaint o fformadu yn aml yn cael ei golli wrth agor ffeiliau perchnogol gyda meddalwedd ffynhonnell agored.
 

Mae’r Undeb yn Credu Ymhellach
1. Bod diffyg meddalwedd ffynhonnell agored sydd ar gael i fyfyrwyr ar gyfrifiaduron y brifysgol yn llesteirio dysgu myfyrwyr am fod y fformatau’n mynd yn flêr o un darn o feddalwedd i’r llall.
2. Mewn darparu cymwysiadau ffynhonnell agored fel opsiynau amgen ynghyd â’r rhaglenni ffynhonnell gaeedig sydd ar gael ar hyn o bryd; er enghraifft gellid darparu LibreOffice ar y cyd â Microsoft Office. Byddai hynny’n ysgafnhau’r baich ar fyfyrwyr na all fforddio neu sydd wedi dewis peidio defnyddio Microsoft Office ar eu cyfrifiaduron eu hunain.
3. Dylai’r darlithwyr ddarparu eu deunydd darlithiau (fel taflenni drwy Blackboard) mewn fformatau safonol agored hygyrch gan nad yw’r rhain yn ei wneud yn ofynnol i fyfyrwyr gael meddalwedd penodol meddiannol.
a.
yn y rhan fwyaf o achosion y fformat PDF yw’r ateb gorau gan ei fod yn cael ei gefnogi ym mhob man drwy arlwy eang o feddalwedd ac yn cynnal union olwg y cynnwys; yr unig broblem yw na ellir golygu ffeiliau PDF. Gellir eu creu yn hawdd – gan fod y fersiwn 2007 o Microsoft Office yn gallu allforio i PDF, ac mae’r pecynnau Libre Office/Open Office wedi gallu gwneud hynny ers peth amser; ar gyfer fersiynau cynharach o Microsoft Office ac ar gyfer cymwysiadau eraill gellir gosod ‘printiwr rhithiol’ sy’n ‘printio’ i ffeiliau PDF.
b. 
pan fo angen i ddeunydd allu cael ei olygu gan fyfyrwyr fe ddylasent ddarparu mwy na dim ond fersiwn Microsoft Office o’u deunydd. Yn ddelfrydol gellir darparu deunydd mewn Fformat Dogfen Agored (ODF) a gefnogir gan amryw o becynnau swyddfa gan gynnwys LibreOffice ac OpenOffice; pan na ellir gwneud hynny dylid darparu deunydd mewn fformatau Microsoft Office 97-2003 (.doc etc. yn hytrach na .docx) gan y gellir darllen y rhain yn haws gan becynnau meddalwedd swyddfa eraill na’r fformat Microsoft Office diweddaraf.
Mae’r Undeb hwn yn Penderfynu
1. I Lywydd yr Undeb a’r IL Addysg a Lles godi’r mater hwn ym mhob cyfarfod ble y bo’n briodol a pharhau i wneud hynny nes bod y Brifysgol yn ei fabwysiadu fel cyfarwyddyd.
2. I’r IL Addysg a Lles godi’r mater gyda chynrychiolwyr cwrs a gwneud cais bod y mater yn cael ei godi gan gynrychiolwyr cwrs ym mhob adran.
3. Y dylid cyflwyno adroddiadau rheolaidd i’r Senedd ac unrhyw bartïon eraill perthnasol gydag unrhyw wybodaeth berthnasol neu gynnydd ar y polisi hwn.
 
Cyfeiriadau
· Swyddfa’r Cabinet - Open Source Procurement Toolkit 
http://www.cabinetoffice.gov.uk/resource-library/open-source-procurement-toolkit
· Yn arbennig ‘All about Open Source’, sy’n ceisio dileu rhai mythau cyffredin am Ffynhonnell Agored a geir yn y sector cyhoeddus.
 
Rhestr Termau
· OpenOffice
OpenOffice, neu’n fwy cywir OpenOffice.org yw’r pecyn swyddfa ffynhonnell agored sydd fwyaf sefydledig ac mae’n cynnig cymwysiadau a defnyddioldeb tebyg i Microsoft Office; gellid dadlau ei fod yn cael ei ystyried y pecyn swyddfa mwyaf poblogaidd o unrhyw fath yn dilyn Microsoft Office.
· LibreOffice
Mae LibreOffice yn becyn swyddfa ffynhonnell agored arall, sy’n seiliedig ar y feddalwedd OpenOffice a grybwyllir uchod. Yn dilyn newidiadau diweddar i brif noddwr prosiect OpenOffice (Sun Microsystems, sydd bellach ym meddiant Oracle, Inc) bu cryn anniddigrwydd ymysg arloeswyr eraill yng nghymuned OpenOffice. Heb fynd i wleidyddiaeth hynny, prif ganlyniad hyn oedd  i’r rhan fwyaf o’r datblygwyr a arferai weithio i’r prosiect OpenOffice ‘fforchio’r’ feddalwedd a chreu prosiect annibynnol newydd dan enw LibreOffice sydd, gellir dadlau, y dewis gorau o ran symud ymlaen ac sy’n cael ei fabwysiadu gan y mwyafrif o gyn ddefnyddwyr OpenOffice a oedd yn ymwybodol o’r newidiadau yma. Dyma sy’n debyg o weld y datblygiad mwyaf yn y dyfodol.
· OpenOffice / LibreOffice
Fel yr esbonnir uchod, ar hyn o bryd mae OpenOffice a LibreOffice fwy neu lai'r un darn o feddalwedd ac yn cynnig yr un defnydd gweithredol - yn rhad ac am ddim, yn croesi platfform - sy’n golygu y gellir eu rhedeg ar amrywiaeth o systemau gweithredu Windows, Mac OS X a gwahanol systemau dosbarthu Linux (fel Ubuntu). Maent yn defnyddio’r Fformat Dogfen Agored ar gyfer eu fformat ffeil sy’n safon agored wedi’i safoni gan y Corff Safonau Rhyngwladol (ISO); o ran cydweddiad maent hefyd yn cefnogi’r fformatau Microsoft Office er bod rhaid iddynt beiriannu am yn ôl er mwyn cefnogi’r fformatau meddiannol hyn ac ar hyn o bryd mae yna well cefnogaeth yn gyffredinol ar gyfer yr hen genhedlaeth o fformatau Microsoft Office (.doc, .xls etc) 97-2003 nag ar gyfer fformatau ffeil mwy diweddar Microsoft Office (.docx, .xlsx etc) - y genhedlaeth o 2007 ymlaen, ac felly os gall deunydd ddim ond bod ar gael mewn fformat o’r fath y fersiwn gynharach yw’r dewis gorau.


Cynigiwyd gan Craig Simmonds
Eiliwyd gan Mitchell Bradley-Williams a Yousef Cisco
Polisi Bioamrywiaeth

Mae’r Undeb hwn yn credu: 
1. Bod y 10,000 a mwy o aelodau Undeb Myfyrwyr Prifysgol Bangor yn cael effaith sylweddol ar yr amgylchedd yn lleol ac yn fyd eang.
2. Bod colli bioamrywiaeth yn gynyddol gostus a niweidiol i bob cymdeithas ddynol. (BBC, 2010)
3. Bod arwynebedd y tir o fewn campysau Addysg Bellach ac Uwch ledled y DU yn debygol o fod tua’r un arwynebedd ag Ynys Wyth. (EUAC, 2006).
4. Gall gwaith cadwraeth ymarferol losgi mwy o galorïau'r awr na dosbarth camau aerobig. Dyma ffordd amgen i fyfyrwyr gadw’n ffit. (EUAC, 2006).
Mae’r Undeb yn credu ymhellach: 

1. Bod gwarchod bioamrywiaeth yn bwysig, yn ogystal â gweithio i wella a chynyddu bioamrywiaeth.   
2. Bod myfyrwyr yn rhan o’r gymuned leol ym Mangor a Gwynedd, a gall Undeb y Myfyrwyr helpu i wella bioamrywiaeth leol yng Ngwynedd a chyfrannu at gyrraedd y targedau a osodwyd yng Nghynllun Gweithredu Bioamrywiaeth Leol Gwynedd.
3. Gall gweithio i wella bioamrywiaeth yn lleol wella statws myfyrwyr o fewn y gymuned leol.

4. Bod llawer o fyfyrwyr yn dewis Bangor oherwydd ei amgylchedd unigryw, mae’n ddyletswydd arnom i warchod hynny ar gyfer cenedlaethau o fyfyrwyr sydd i ddod.

5. Ei bod hi’n bwysig i fyfyrwyr ddod i ddeall am faterion amgylcheddol, o bersbectif cyflogadwyedd a hefyd er mwyn datblygu i fod yn ddinasyddion byd-eang.
6. Gall cymryd rhan mewn gweithgareddau bioamrywiaeth gynnig profiad gwirfoddoli gwerthfawr ynghyd â chyfle i ddatblygu a dysgu sgiliau newydd.

7. Bod Undeb y Myfyrwyr ar flaen gad y gweithgarwch ac yn gallu datblygu’r arferion gorau y gall y Brifysgol hefyd eu mabwysiadu ar sail sefydliadol.

Mae’r Undeb yn penderfynu gorchymyn y tîm sabothol i:

1. Godi ymwybyddiaeth am y fioamrywiaeth sydd eisoes yn bodoli ar stad y Brifysgol ac o amgylch dinas Bangor.  
2. Annog y Brifysgol i gefnogi a gwella bioamrywiaeth.

3. Cymryd rhan wrth ddatblygu Strategaeth Bioamrywiaeth y sefydliad.

4. Parhau i gefnogi'r lotment myfyrwyr a Gerddi Botaneg Treborth.
5. Plannu rhywogaethau lleol yn unig wrth gymryd rhan ym mhlannu coed neu flodau.
6. Parhau i gynnal a chadw’r bocsys cynefin artiffisial sydd o amgylch Undeb y Myfyrwyr.

7. Cynnal cyfres o weithdai a gweithgareddau a fydd yn rhoi’r cyfle i fyfyrwyr gymryd rhan mewn cefnogi gwelliannau a chadwraeth bioamrywiaeth; gan gynnwys, ond heb fod yn gyfyngedig i, weithgareddau fel adeiladu (bocsys adar, ac unedau bwydo etc), sgyrsiau, dosbarthiadau adnabod a chystadlaethau lluniau bywyd gwyllt.  

Cynigwyd gan: Rich Gorman

Eiliwyd gan: Danielle Buckley

BBC. (2010)  
Nature's sting: The real cost of damaging Planet Earth. Adferwyd Gorffennaf 2011, o: http://www.bbc.co.uk/news/business-11495812

EUAC. (2006)
Biodiversity on Campus. Adferwyd Gorffennaf 2011, o: http://www.eauc.org.uk/file_uploads_bio/biog_pt1.pdf 

Polisi Alcohol

Mae’r Undeb hwn yn credu:
1. Fod defnydd niweidiol o alcohol yng Nghymru yn llawer ehangach na’r defnydd o gyffuriau anghyfreithlon a sylweddau eraill. Mae hyd at 40% o oedolion yng Nghymru yn yfed mwy na’r cyfyngiadau a argymhellir o alcohol ac 20% yn cyfaddef eu bod yn goryfed ar sbri.
 

2. Mae gwydryn maint arferol o win (175ml) 12% abv yn 2.1 uned a gwydryn mawr (250ml) yn 3 uned.

3. Mae mesur (35ml) o wirod (40% abv) neu un botel o Alcopop cryfder arferol (5% abv) yn 1.4 uned.

4. Mae peint (568ml) o gwrw neu lager cryfder isel (3.5-4% abv) yn 1.3 uned.

5. Mae’r maint o alcohol sydd yn llif gwaed rhywun (neu gynnwys alcohol gwaed) yn cael ei ddefnyddio i fesur lefelau eu meddwdod.  Caiff ei fesur mewn miligramau o alcohol fesul 100 mililitr o waed. Ffin BAC y DU ar gyfer gyrru’n gyfreithlon yw 80mg/100ml.

6. Caiff goryfed ar sbri ei ddiffinio fel yfed wyth uned neu fwy o alcohol mewn un sesiwn i ddynion a mwy na chwech uned i ferched.

7. Mae astudiaethau yn dechrau dangos bod goryfed ar sbri’n gallu bod yn llawer mwy niweidiol i’ch iechyd nac yfed ychydig, yn aml.

Mae’r Undeb yn credu ymhellach:
1. Y dylai pris alcohol yn Academi gael ei osod i annog myfyrwyr i ddefnyddio’r cyfleuster ond ddim mor isel ag i annog goryfed.

2. Y dylai ystod eang o ddiodydd di-alcohol fod ar gael i’w prynu yn Academi a rheiny’n rhatach na’r ddiod feddwol rataf sydd yno.

3. Y dylai Academi gefnogi ymgyrch ‘diodydd (di alcohol) am ddim i yrwyr’ drwy gydol mis Rhagfyr i annog bod yn gyfrifol dros gyfnod yr Ŵyl. 

4. Gall camddefnyddio alcohol yn aml gael effaith ar berfformiad, ymddygiad a pherthynas. Gall hefyd effeithio ar ddewisiadau gyrfa yn y dyfodol.  

Mae’r Undeb hwn yn penderfynu:
1. Gorchymyn y Tim Sabothol i gyflwyno’r cynrychioliadau priodol i Fwrdd Cyfarwyddwyr Undeb (Traiding) Cyf. fel a nodir yn ‘Mae’r Undeb hwn yn credu ymhellach’ 1, 2 a 3.  

2. Gweithio gyda’r holl bartneriaid perthnasol i gynnig gwasanaethau masnachol cyfrifol ble mae alcohol ar gael ar y safle.

3. Gorchymyn yr is-lywydd Addysg a Lles ac is-lywydd Cymdeithasau a Chymuned i weithio gyda gwasanaethau lleol yn y gymuned (e.e. yr heddlu, cymdeithasau preswylwyr a’r grwpiau cymunedol perthnasol) i feithrin perthynas dda a chodi ymwybyddiaeth am agweddau cadarnhaol o gyfraniad myfyrwyr i’r gymuned leol ac ymateb yn briodol i unrhyw bryderon a chwynion yn gysylltiedig â’r camddefnydd o alcohol e.e. aflonyddwch sŵn. 

4. Gorchymyn yr is-lywydd Addysg a Lles i gynnal ymgyrch addysgiadol i annog yfed cymedrol a chyfrifol a hysbysu myfyrwyr am unedau alcohol a chyfyngiadau yfed a gyrru. 

5. Gorchymyn y tîm sabothol i wneud addasiadau rhesymol i sicrhau bod holl ddigwyddiadau’r UM yn hygyrch a chynhwysol i’r myfyrwyr hynny sy’n penderfynu peidio ag yfed alcohol ac ymateb i’r galw am ddigwyddiadau di alcohol pan fo’n bosib.

Cynigwyd gan: Danielle Buckley

Eiliwyd gan: Rich Gorman

Polisi Ymddygiad Gwrth Gymdeithasol yr UA
Mae’r Undeb hwn yn credu:
1. Bod mwyafrif llethol yr aelodau sydd yn cymryd rhan yng ngweithgareddau'r UA yn cynrychioli eu hunain, yr UA, Undeb Myfyrwyr a’r Brifysgol yn eithriadol o dda.
2. Bod Polisi Ymddygiad Gwrth Gymdeithasol yn faen prawf hanfodol i barhau i gymryd rhan yng nghystadlaethau BUCS.
3. Bod clybiau'r UA yn cynnig amrywiaeth eang o weithgareddau yma ym Mangor, a’u bod yn rhan annatod o fywyd cymdeithasol y Brifysgol.
Mae’r Undeb hwn yn credu ymhellach:
1. Ei bod yn bwysig fod pob aelod o’r UA yn deall y safonau ymddygiad sydd yn ddisgwyliedig ohonynt.
2. Er bod digwyddiadau cymdeithasol yn bwysig, ei bod hi'r un mor bwysig i sicrhau bod pob aelod o gybiau’r UA yn gallu mwynhau eu gweithgaredd dewisol.
3. Ei bod yn bwysig fod aelodau sy’n cymryd rhan yng nghlybiau’r UA yn dangos parch i’w cymuned, UM, y Brifysgol a'i gilydd.
Mae’r Undeb hon yn ymrwymo i:

1. Fabwysiadau'r polisïau a fanylir isod.
Cynigwyd: Danielle Giles

Eiliwyd:
Polisi Ymddygiad Gwrth Gymdeithasol Undeb Athletau Myfyrwyr Bangor
Mae gan Undeb Athletau Myfyrwyr Bangor, fel rhan o Undeb Myfyrwyr Bangor, ddyletswydd i sicrhau ei bod yn cadw enw da Undeb Myfyrwyr Bangor ac yn sicrhau ei fod yn ymddwyn er lles myfyrwyr Bangor. Mae gan yr Undeb Athletau'r ddyletswydd i sicrhau bod ei  aelodau yn cyfranogi ar y cae ac oddi arno mewn amgylchedd diogel, anfygythiol a'u bod yn mwynhau. Rhaid hefyd nodi bod aelodau yn cynrychioli Undeb Myfyrwyr Bangor oddi ar y cae mewn digwyddiadau cymdeithasol ac wrth deithio i gemau a digwyddiadau ac yn ôl adref; mae ymddygiad da yn ddisgwyliedig ganddynt ac mae rheolau hyn ar waith:
· Rhaid i aelodau o glybiau'r Undeb Athletau ddangos parch tuag at aelodau’r cyhoedd ac aelodau eraill o’r Brifysgol ar bob adeg.
· Wrth gynrychioli Undeb Myfyrwyr Bangor, rhaid i aelodau o  glybiau'r Undeb Athletau ymddwyn yn gyfrifol a pheidio ymddwyn mewn modd a fyddai’n niweidio delwedd y clwb neu’n dwyn anfri ar yr Undeb Athletau neu Undeb Myfyrwyr Bangor.
Digwyddiadau Cymdeithasol
Mae digwyddiadau cymdeithasol clybiau'r Undeb Athletau yno i feithrin ysbryd tîm lle y gall holl aelodau'r Undeb Athletau gwrdd a chymdeithasu â’i gilydd.
· Mae hi fyny i bob aelod unigol p’un ai ydynt yn mynychu digwyddiadau cymdeithasol ai peidio.
· Nod pob clwb yw bod pob aelod o’r clwb yn mwynhau eu hunain. Mae’n amlwg y bydd pob aelod yn ymateb yn wahanol i wahanol ddigwyddiadau ac ni ddylid rhoi pwysau (bwriadol neu beidio) ar unrhyw aelod i wneud unrhyw beth na fuasent o bosib yn ei fwynhau.
· Mae pwyllgor pob clwb yn gyfrifol am les pob aelod o’r clwb a rhaid iddynt gymryd camau priodol i sicrhau fod lefel digonol o ddiogelwch yn cael ei gynnal ar bob adeg.
· Mae seremonïau derbyn wedi eu gwahardd.
Mae’r Undeb Athletau yn mynnu bod gan bob aelod yr hawl i gymryd rhan fel aelod llawn o’r clwb mewn sesiynau ymarfer a chystadlaethau heb iddynt fynychu unrhyw un o ddigwyddiadau cymdeithasol y clwb. Nid yw presenoldeb mewn digwyddiadau cymdeithasol mewn unrhyw ffordd yn faen prawf i gael eich dewis i dimau’r clybiau. Yr unig feini prawf ar gyfer cael eich dewis bydd gallu, sgil a ffitrwydd.
Teithio
Wrth deithio i gemau, sesiynau ymarfer a digwyddiadau cymdeithasol ac yn ôl adref mae aelodau'r Undeb Athletau yn cynrychioli eu clwb, yr Undeb Athletau, Undeb Myfyrwyr Bangor, a Phrifysgol Bangor. Dylent felly ymddwyn mewn modd cyfrifol a diogel.
· Wrth deithio ar gludiant wedi ei ddarparu (bysiau a minibysys), mae hi fyny i’r gyrrwr p’un ai yw alcohol yn cael ei yfed neu beidio.
· Atgoffir pob aelod mai ef/hi yn unig sy’n gyfrifol am eu hymddygiad wrth gynrychioli'r clwb mewn gemau cartref ac i ffwrdd, teithiau a sesiynau ymarfer. Caiff unrhyw ymddygiad annerbyniol ei drin yn ddifrifol a gall arwain at gael eich gwahardd o’r Undeb Athletau a/neu golli grantiau i’r clwb neu waharddiad rhag cael cystadlu yng nghystadlaethau BUCS
· Mae gan yrrwr dynodedig y cerbyd yr hawl i wrthod mynediad i’r cerbyd neu wrthod gyrru os yw’n ystyried ymddygiad unrhyw aelod yn annerbyniol.
Taith
Is-lywydd Chwaraeon a Byw’n Iach sydd yn gyfrifol am drefnu chwaraeon y Pasg. Dim ond teithiau a ddetholir gan yr Is-lywydd Chwaraeon a Byw’n Iach y caiff y clybiau eu mynychu. Mae hyn er mwyn sicrhau fod safonau ymddygiad yn cael eu monitro a’u cynnal.

Atebolrwydd yr Undeb Athletau
Mae’r polisi hwn yn gweithredu’n unol â Pholisi Disgyblu Undeb Myfyrwyr Bangor, sy’n bodoli i sicrhau bod ein haelodau yn gwybod, pan eu bod yn cynrychioli Undeb Myfyrwyr Bangor bod ymddygiad da yn ddisgwyliedig ohonynt ar bob adeg.
Dylid unrhyw fater sydd yn codi o ymddygiad amhriodol aelod gael ei adrodd wrth:
· Yr Is-lywydd Chwaraeon  a Byw’n Iach os yw’r mater yn ymwneud ag ymddygiad ar/oddi ar y cae mewn gêm/ar daith/ mewn sesiwn ymarfer neu fater yn ymwneud â digwyddiadau cymdeithasol y clybiau. Os yw Is-lywydd Chwaraeon a Byw’n Iach yn meddwl bod y digwyddiad yn ddigon difrifol, yna efallai y byddent yn gofyn i’r mater gael ei ymdrin ag ef yn unol â Pholisi Disgyblu UM.
Ymddygiad ar y cae
Os yw ymddygiad aelod yn cael ei ystyried yn annerbyniol ar y cae, caiff hynny ei ymdrin ag ef hefyd gan gorff llywodraethu'r gamp (h.y. trwy’r system ddyfarnu). Bydd Is-lywydd Chwaraeon a Byw’n Iach hefyd yn cael gwybod am hynny a gall osod dirwyon/gwaharddiadau ychwanegol a thu hwnt i gamau gweithredol y corff llywodraethu. Os yw’n cael ei ystyried yn ddigon difrifol, gall yr Undeb Athletau gyfeirio’r mater at Gyfarwyddwr yr Undeb am gyngor a’r posibilrwydd o sancsiynau gan Undeb Myfyrwyr Bangor yn unol â’r Polisi Disgyblu.
Cyfrifoldeb Is-lywydd Chwaraeon a Byw’n Iach a phwyllgor pob clwb yr Undeb Athletau yw sicrhau bod pob aelod yn ymwybodol o’r polisi hwn ac yn ymlynu wrtho.
Danielle Giles

Is-lywydd Chwaraeon a Byw’n Iach 2011-2012
Polisi Darpariaeth TG

Mae’r Undeb hwn yn credu:

1. Nad yw’r ddarpariaeth TG ar draws yr adrannau academaidd yn gydradd ar hyn o bryd, a bod gan rai myfyrwyr lawer gwell mynediad at gyfrifiaduron a thechnoleg nag eraill, a hynny yn nhermau nifer ac ansawdd.
2. Bod rhai adrannau yn colli amser ar ddechrau darlithoedd yn aml wrth ddisgwyl i gyfrifiaduron a thechnoleg gychwyn.

Mae’r Undeb hwn yn credu:

1. Bod achosion amlwg o fyfyrwyr ar rhai cyrsiau sydd angen mwy o fynediad at dechnoleg na’r myfyriwr “cyffredin”  ond nad yw’r sefyllfa bresennol yn adlewyrchu hyn.

2. Bod pob myfyriwr angen mynediad at gyfrifiaduron er mwyn creu a chyflwyno gwaith, a bod darlithwyr ar draws yr adrannau academaidd yn gwneud defnydd o gyfrifiaduron a thechnoleg ar gyfer darlithoedd a seminarau a bod darparu cyfrifiaduron drudfawr, cyfoes ar gyfer rhai adrannau a chyfyngu adrannau eraill i hen gyfrifiaduron sydd wedi cyrraedd pendraw eu defnyddioldeb, pan nad oes reswm amlwg dros wneud hynny, yn annheg ac yn cael effaith andwyol ar fyfyrwyr.
Mae’r Undeb hwn yn penderfynu:

1. Cynnal ymgyrch ar y cyd gyda Gwasanaethau TG, yn holi myfyrwyr am eu profiadau gyda chyfrifiaduron diffygiol, sydd wedi torri, neu wedi dyddio, a’u hysbysu sut i adrodd am y problemau hynny.

2. I’r Llywydd a’r Is-Lywydd Addysg a Lles godi’r mater gyda’r Brifysgol a phwyso am fuddsoddiad mewn cyfrifiaduron a thechnoleg, er mwyn sicrhau bod gan fyfyrwyr fynediad defnyddiol a dibynadwy at gyfrifiaduron, yn ystod darlithoedd ac wrth greu a chyflwyno gwaith.
Cynigwyd gan Jeremy Harvey

Eiliwyd gan Reece Buchanan     
Polisi Dydd Gwener Taflenni 

Mae’r Undeb hwn yn Credu

1. Bod y polisi ‘Dydd Gwener Taflenni’ blaenorol wedi dirwyn i ben yng nghyfarfod mis Tachwedd y Senedd

2. Bod gan Undeb y Myfyrwyr rwydwaith o gynrychiolwyr myfyrwyr ond ychydig iawn o gyrff sydd ar gael i ddosbarthu deunydd marchnata UM
3. Bod diffyg cyhoeddusrwydd UM yn gŵyn cyffredin gan fyfyrwyr
4. Nad oes yna ond 5 swyddog sabothol

5. Nad oes ar hyn o bryd unrhyw gefnogaeth staff ar gyfer marchnata

Mae’r Undeb hwn yn Credu Ymhellach

1. Ei bod yn bwysig i Seneddwyr gael y cyfle i drafod a siarad gyda myfyrwyr yn rhinwedd eu swyddogaeth fel Seneddwyr  
2. Bod Undeb y Myfyrwyr ond mor effeithiol â chyrhaeddiad ei strwythurau, digwyddiadau, ymgyrchoedd a gweithgaredd
3. Nad oes yna ar hyn o bryd unrhyw strategaeth ganolog gan y Senedd ar gyfer ymwneud â myfyrwyr.

4. Bod Seneddwyr yn hanfodol i lwyddiant Undeb y Myfyrwyr

Mae’r  Undeb hwn yn Penderfynu

1. Gwneud pnawniau Gwener yn ‘Ddydd Gwener Taflenni’ a gofyn i’r Seneddwyr wirfoddoli fynd â deunydd UM i’r myfyrwyr yn y neuaddau, Ysgolion a phob safle Prifysgol.
2. Gorchymyn tîm sabothol UM i wneud yn siŵr bod yna ddeunydd cyhoeddusrwydd ar gael pob prynhawn Gwener a hysbysu’r Seneddwyr o hynny
3. Gorchymyn Cadeirydd y Senedd i drefnu rota ar sail wythnosol.

4. Gorchymyn y Seneddwyr i adrodd yn ôl i’r Senedd am eu gweithgaredd ‘Dydd Gwener Taflenni’

Cynigwyd gan: Danielle Buckley

Eiliwyd gan: Shôn Prebble































� Welsh Assembly Government 2008, Working Together to Reduce Harm: The Substance Misuse Strategy for Wales 2008-2018


� http://www.nhsdirect.wales.nhs.uk

